
32 Բազմավէպ

կացողութեան պիտի գան, ո՛չ թէ քանդեւ
լու՝ այլ շինելու համար > :

Ահա այն հոգեպարար ներշնչումի մըթ-
նոլորտը, որուն մէջ կապրէր Փաստէօռ,
իր հաստատութեան բացման փառատօնի
պահուն:

Փաստէօռի այդ օրուան ապրումները
այնպիսի գրաւիչ վեհութիւն մունին, որ
ոչ ժամանակը եւ ոչ ալ անցողակի դէպ-

քերը կարող են նսեմացնել:
Այդ օրը Փաստէօռի սիրտը կը խայտար,

ոչ միայն ի տես այն հոյակապ չէնքին,
ուրկէ յորդառատ մխիթարութիւն պիտի
հոսէր, այլ նաեւ անոր հոգին կը ցնծար,
կանգ առնելով իւրաքանչիւր քարի կտորի
առջեւ, որ ծառայած էր բարիքի այդ տա

ճարին կառուցմանը:
Ինչպէս որ ինք կըսէր անոնցմէ իւրա-

քանչիւրը <<նիւթականացած խորհրդանիշն
էր սրտաբուղխ մտածումի մը եւ առաքի=
նութեան մը>>:

Այդ խորհրդանիշերէն մէկը՝ փոքրիկ
ու երախտագէտ Մէյսթըրի երախտիքովն
ու խնայողութիւններովը քանդակու ած
էր, անոր նուիրած լումաներովը:

Փաստէօո խորապէս զգացուելով այդ
մանուկին ազնիւ զգացումներէն, հետեւ_
եալ կերպով կ՝արտայայտէր իր ուրախու=
թիւնը. <<Այդ սիրելի տղեկը, որ երկար
շաբաթներու ընթացքին ինձ համար շատմը մտահոգութիւններու պատճառ դար-ձաւ՝ սրտիս մէջն է>>:

Փաստէօռ երկար ատեն մասնաւոր շաւհագրգռութիւն մը ցոյց կու տար առաջին
անգամ պատուաստումի ենթարկուած եր=կու երեխաներուն հանդէպ

Ահա՛ 1886-ին Փաստէօռի կողմէ Ժիւբիյի ուղղուած գորովալի մէկ գրութեան
պարունակութիւնը. << Սիրելի Ժիւբից,

1955

ստացած եմ բոլոր նամակներդ, քաջաւ
ռողջութեանդ մասին տուած լուրերդ ինձմեծ հաճոյք կը պատճառեն: Տիկին Փաս-
տէօռ շնորհակալութիւնները կը յայտնէ

քեզի, զինքը յիշած ըլլալուդ համար: Եր-
կուքս, ինչպէս նաեւ տարրալուծարանի
պաշտօնէութիւնը, քեզի կը մաղթենք որմիշտ քաջառողջ ըլլաս, եւ կարելի եղաւ
ծին չափ յառաջադիմես ընթերցանու-
թեան, գրավարժութեան եւ հաշուեգիւ
տութեան մէջ: Գրութիւնդ արդէն աւելի

լաւ է: Բայց մասնաւոր ճիգ թափէ ուղ-
ղադրութիւնդ լաւ սորվելու: Ո՞ր դպրոցը
կերթաս, որմէ՞ դաս կառնես, առանձինն
կաշխատի՞ս կրցածիդ չափ: Ժողէֆ Մէյս-
թըր յաճախ ինձ կը գրէ: Կը տեսնեմ որ
ան տասը տարեկան ըլլալով հանդերձ,

քեզմէ աւելի արագ կը յառաջադիմէ:
Ուստի դուն ալ առաւելագոյն չափով աշ-
խատէ: Մի՛ շատ ժամավաճառ ըլլար ըն-
կերներուդ հետ, եւ միշտ հետեւէ դաս-
տիարակներուդ, հօրդ եւ մօրդ բարի խոր-
հուրդներուն>>:

Այս գրութեան մէջ Փաստէօռի լուսեղ
հոգին է որ կը ցոլանայ ան կը ջանայ որ

հովիւը մինչեւ իսկ աշխատի, մայրենի լեւ
զուն անսխալ գրէ, կրթուի ու արժէքի մը
վերածուի:

Անոր կեանքը ազատելէ ետք, կը, ճգնի
այդ տղեկին խոպան հոգւոյն մէջ լոյսի ու
քաղաքակրթութեան կայծեր արծարծել:

Երեք քառորդ դար շարունակ, բարի
Փաստէօռի հանճարը գիսաւոր աստղի մը
նման սահելով անցաւ գնաց, իր ճամբուն
երկայնքին՝ յոյսի, սիրոյ եւ աշխատանքի
օրհնէնքը սփռելով:

Բժշ. Պ. ՄԻՍԱՔԵԱՆ

(Շարունակելի)

ԳՐԱՄԵԿՆՈՒԹԻՒՆԸ

ԻԲՐԵՒ

Հետեւեալը ամփոփումն է բժշկուհի Անահիտ

Քեահեայեանի՝ Միլանու Հայ Տան մէջ ըրած բաւ

նախօսութեան: Նկատի առնելով որ արդիական

նիւթ մըն է եւ կրնայ շատերը հետաքրքրել, հաւ

ճոյքով տեղ կու տանք Բազմավէպ-ի սիւներուն

մէջ: Վերոյիշեալ բժշկուհին իր ուսումները իտաւ

լական Համալսարանի մը մէջ ըրած ըլլալով հան-

դերձ, գովելի նախանձախնդրութեամբ իր միտքը

ուզած է արտայայտել հայերէն լեզուով, ինքն իսկ

կատարելով ներկայ ամփոփումը:

Կրաֆոլոճիա բառին արմատը կը կազ-
մեն յունարէն զոյգ բառեր. Կրաֆօ որ կը

նշանակէ գրել, եւ լոկոս գիտութիւն: Բա
ռացի թարգմանութեամբ հայերէն պիտի

ըսուէր Գրի գիտութ-իւն կամ Գրագիտու-

թիւն, որուն բուն իմաստը սակայն, մեր

մէջ վերապահ ուած է գրելու արուեստին

օրէնքները աւանդող գիտութեան: Կը հաւ

մարինք թէ Գրամեկնութիւն բառը նախ_

ընտրելի է իբր հարազատ արտայայտիչ

այս արդի գիտութեան իսկական գաղաւ

փարին:
Արդ գրամեկնութիւնը ընդհանուր առ-

մամբ մարդու մը գիրէն՝ անոր նկարագի-

րը, բնութիւնը, հակումները, հոգեկան

վիճակը ճանչնալու գիտութիւնն է, գի-

տութիւն մը՝ որուն օրէնքները երկար

տարիներու ընթացքին, գիտնականներու

մանրակրկիտ հետազօտութիւններով եւ
փորձերով ճշդուած ու հաստատուած են:

Այս գիտութիւնը նոր չէ. Արիստոտէլ՝

Քրիստոսէ երեք հարիւր տարի առաջ ըսած

է. <<Ինչպէս խօսքը մարդուն հոգին կար-
տայայտէ, գիրն ալ անոր միտքը եւ յղա-
ցումը>>:

Նկատի առնելու է որ Միջին դարուն եւ

անկէ առաջ մարմարիոնի, քարի ու մա-
գաղաթի վրայ գրուած գիրերը խնամքով

փորագրուած զարդագիրեր ըլլալուն՝ չէին
կրնար նկատուիլ իբրեւ արտայայտութիւն
նկարագրի եւ անհատական բնորոշ յատ-
կութիւններու: Այս գիրերը ներկայիս
գործածուած տպագրական գիրերու ձեւն
ունէին, ձեւ մը՝ որ անհատական դրոշմէ

զուրկ է, այնպէս որ այսօր ալ եթէ մէկը
գրութեան մը մէջ իր ինքնութիւնը ծածկել
ուզէ՝ տպագրական գիրերու ձեւը կը գոր-
ծածէ:

Միջին դարուն՝ գիրերուն այս գիտու-
թեան բացակայութիւնը կը համապատաս-

խանէ այդ դարաշրջանի ոգիին, որ տա
կաւին զուրկ էր ո՛ր եւ է անհատականու-

թենէ:
Վերածնունդի շրջանին է որ մէջտեղ

կու դայ անհատականութիւնը, կամ սե-

փական արժէքի յայտաբերումը: Այս է
պատճառը՝ որ արդիական հասկացողու-
թեամբ գրի մասին կարելի է խօսիլ այդ
դարաշրջանին եւ անկէ յետոյ գրուածները
միայն ուսումնասիրելով:

Աւանդական ձեւերէն շեղումը ԺԴ դա-
րէն սկսեալ հետզհետէ կը շեշտուի ԺԵ
դարու ընթացքին :

ԺԵ դարուն ալ տակաւին գրութիւնները
լաճախ կը պահեն զարդանկարի ձեւը,
ծաղկեալ արտայայտութեան հակումով
մը, որուն կը հանդիպինք գեղարուեստի
ու դրականութեան բոլոր ճիւղերուն մէջ:

1600-էն սկսելով որոշապէս ի յայտ կու

գայ գիրերու անհատական դրոշմը, եւ

ճիշտ 1622-ին է որ Քամիլլոյ Պալպոյ ա-
նուն իտալացի բժիշկը գիրք մը հրատաւ
րակած է, որուն մէջ կը պարզէ Գրամեկ-
նութեան առաջին օրէնքները:

Թէպէտեւ այսօր Պալպոյի տեսակէտնե-

րը ներկայ տեսակէտներուն չեն համապաւ
_տասխաներ, սակայն ան մեծ արժանիք

В
ԲԱԶՄԱՎԷՊ

ունի առաջին անգամ ուսումնասիրութեան
առարկայ ըրած ըլլալով գիրին հոգեբաւ
նական արժէքը:

Անկէ յետոյ ուսումնասիրողներու թիւը
հետզհետէ շատցաւ, եւ անկէ հարիւր տաւ

րի վերջը Փարիզի մէջ արդէն դպրոց մը
կը բացուէր, նպատակ ունենալով զարկ
տալու Գրամեկնութեան ուսումին: Այս_
պէս կամաց կամաց Գրամեկնութիւնը աւ
ռաջ կերթար, ուրիշ գիտութիւններու հետ

գրեթէ համընթաց:
Այսօր Ֆրանսայի, Գերմանիոյ եւ Ամե-

րիկայի մէջ Գրամեկնութեան կեդրոններ
կան, որոնք կը կազմակերպեն ամէն տարի
միջազգային համաժ ողովներ, ուր իւրա-
քանչիւր պատուիրակ իր տեղեկագիրը կը

բերէ նոր ուսումնասիրութիւններու մա-
սին: Այս համաժողովներուն կը մասնակ-
ցի նաեւ Իտալիա:

Գրամեկնութեան ուսումնասիրութեամբ
պարապողներուն մէջ կան նշանաւոր գիտ-
նականներ, որոնց կարգին յիշենք՝ յայտ-
նի փիլիսոփայ Լայպնից, ընկերաբան եւ
ղեռնագէտ՝ Լոմպրոզոյ, բժիշկ Մուրրի,
որոնք իրենց ըրած կարեւոր գիւտերով եւ
նուաճումներով հանրածանօթ են:

ԺԸ դարուն՝ Գերմանիոյ մեծագոյն
բանաստեղծը՝ Վոլֆկանկ Կէօթէ ալ Գրա-
մեկնութեան խոր համակիրներէն էր: Իր
երիտ ասարդական շրջանին գրած << Երի-
տասարդ Վերթերի տառապանքները>> գոր-ծին մէջ կը կարդանք. <<Այս գիշեր հան-
դարտ եմ, ինչպէս գիրս ալ ցոյց կու
տայ>>: Յետոյ երբ կը խօսի խենթի մը մա-
սին՝ որ ձմեռը ձիւներու մէջէն ծաղիկ կըփնտռէ, որպէսզի փունջ մը կազմէ իր եւ
ըեւակայական սիրահարին տանելու հաւ
մար, կըսէ. <<Ժամանակին խելացի տը-
ղայ մ՝էր եւ աղուոր ալ գիր ունէր>>:

Իր սիրելի բարեկամներէն՝ Լաւաթէր,
որ այն ատենները դիմագիծերու ուսում-նասիրութեան կը հետեւէր, Կէօթէի տը-Լած խորհուրդին վրայ Գրամեկնութեամբ
ալ հետաքրքրուեցաւ, եւ մասնաւորապէս

աշխատեցաւ ուսումնասիրել իւրաքանչիւր
անհատի գիրին մէջ՝ իր պատկանած ազ-

դին նկարագրին ընդհանուր գիծերը: Ար-
դարեւ Լաւաթէրի եւ անոր հետեւողներու
ուսումնասիրութեամբ գիտութիւնը հասաւ
այն եզրակացութեան՝ որ իւրաքանչիւր
անձի գիրը ո՛չ միայն իր պատկանած ազ-
դին, այլ նաեւ իր ապրած շրջանի նկարաւ
դրին յայտնի դրոշմը կը կրէ: Գիրը կը
նկատուէր հետեւաբար ո՛չ միայն հայելին
իւրաքանչիւր անհատին, այլ նաեւ անոր
ապրած դարաշրջանին: Դարաշրջան բա-
ռով կը հասկնանք պատմական որոշ շրջան
մը իր առանձնայատուկ կողմերով: Միեւ-
նոյն շրջանի պատկանող հազարաւոր գիւ
րերու մէջէն կարելի է գտնել այն ժամաւ
նակի ընդհանուր պատկերը հասարակաց
միացման գիծերով: Շրջանի մը պատկաւ
նող մարդոց գիրը ուրիշ շրջանի մը պատ-
կանողներէն տարբեր ձեւ ունի: Արդարեւ
պէտք չկայ անպատճառ գրամեկնիչ մըլ-
լալ զանազանելու համար ԺԵ դարու փե-
տուրէ գրիչով գրուած մը ԺԸ դարու գը=
րութենէն, գրուած մետաղեայ գրիչով:
Նմանապէս տարբեր է ներկայ դարու գիւ
ըր՝ ԺԹ դարու գիրէն: Մեր մեծ հայրե=
րուն գիրերը պարզ; միաձեւ, բարակ, կա-
նոնաւոր ու յստակ էին, նշան՝ մեղմ ու
հանդարտ հոգիի: Ո՜րքան տարբերութիւն
մեր ապրած դարէն:

Այժմ հոգեկան տագնապի շրջանի մը
մէջ կապրինք: Երիտասարդութիւնը խռու
վեալ, անհանդարտ, կը հետապնդէ բան
մը՝ զոր ինքն իսկ չի գիտեր: Շատեր ջղաւ
յին հիւանդներ են, անձնատուր քմահաւ
ճոյքի եւ կիրքերու: Ներկայ քաղաքակըը-
թութեան յատկանիշն է քննադատութեան
ոգին, որ չի հանդուրժեր ոչ մէկ ընդուն_
ուած ձեւերու: Այս ոգիին շնորհիւ է որ
կարելի եղաւ ձեռք բերել նորանոր նուա-
ճումներ եւ հսկայ յառաջդիմութիւններ
առ հասարակ գիտական ամէն ճիւղերու
մէջ, սակայն տեսանք նաեւ Փիքասսոնեւ
րու արտառոցութիւնը եւ երաժշտութեան

մէջ տոտէքաֆոնի-ի աններդաշնակ տար-
օրինակութիւնը: Դարուս այս ոգին է ա-
հա, որ պայծառօրէն ի յայտ կու գայ մեր
դիրերուն մէջ ալ:

Զանազան դարաշրջաններու գիրերուն
հաւաքածոյ մը՝ ներկայ ու գալիք սերուն_
դին համար կրնայ ծառայել որպէս թան-
կագին միջոց մը՝ ուսումնասիրելու մշա-

կութային յեղաշրջումը, սովորութիւննեւ

րը, կեանքի ըմբռնումները, ընկերային
հոսանքները, եւ այսպէս ներկայացնել
պատկերը ընդհանուր մարդկային պատ-
մ ութեան:

Որո՞նք են Գրամեկնութեան գիտական

հիմերը:
Ամէն ոք խօսելու, վարուելու, կենա-

լու, շարժելու, քալելու, խնդալու, նայե-

լու, լալու, ժպտելու ձեւ մունի: ունի

նաեւ դիմագիծ մը, մարմին մը՝ որ մէկը
միւսէն կը ղանազանուի: Դիւրին է նկաւ
տել որ խօսուածքը, կեցուածքը եւ իր բու
լոր շարժումները մարդուն բնութեան հետ

սերտօրէն կապուած են: Օրինակի համար,

անորոշ խօսուածքը՝ երկչոտներուն. խր-
րոխտ կեցուածքը՝ հպարտներուն. կամաց

քալելը՝ հանդարտ մարդուն, անոյշ նայ_
ուածքը՝ ազնիւ հոգիներուն. դառն ժպիւ
տր՝ հեգնողներուն յատուկ է: Ասոնք օւ

րինակներ են որ կը ցուցնեն մարդուն հու

գիին եւ արտաքին արտայայտութիւննեւ
րուն իրարու հետ ունեցած յարաբերու-

թիւնը:
Ինչպէս արտաքին արտայայտութիւննեւ

րը մարդէ մարդ կը տարբերին, նոյնպէս

գիրն ալ մարդէ մարդ կը տարբերի, ան-
հուն զանազանութեամբ:

Արտաքին տարբերութիւնները հոգեկան
տարբերութիւններուն հետ կապուած ըլ-
լալուն, կարելի է դիւրութեամբ ըմբռնել

որ գիրի տարբերութիւններն ալ հոգեկան

տարբերութիւններու կապուած են:
Իւրաքանչիւր անձի կը համապատաս-

խանէ որոշ գիր մը. երբ անձը փոխուի՝
գիրն ալ կը փոխուի: Այս գաղափարը
ծեծուեցաւ 1896-ին Փարիզ գումարուած
հոգեբնախօսական ընկերութեան ժողովին

մէջ, ուր տեղի ունեցան զանազան փոր-
ձեր, զոր մանրամասնօրէն հրատարակեց
Փարիզի <<Լա Փրէս Մէտիքալ>> երկշաբաւ
թաթերթը 1932-ին Փետրուարի թիւին
մէջ:

Քնէածութեամբ բոլորովին գիտակցու=

թիւննին կորսնցուցած եւ գրամեկնութեւ
նէ անտեղեակ քանի մը ենթականերու կը
թելադրուի իրենց անձնականութիւնը փո-
խել: Այսպէս մէկուն կ՞րսեն. <<Դուն Ար-
բակոն ես>> (Մոլիէռի <<Ագահ>> կատակեր-
գութեան հերոսը). եւ ահա անմիջապէս
ենթակային դէմքին գիծերը կը փոխուին.
թելադրուած անձին բնութեան համապա-
տասխան ձեւ մը կառնէ եւ միեւնոյն ժա-
մանակ գիրն ալ կը փոխուի: Ուրիշի մը
կըըեն. <<Դուն Նաբոլէոնն ես>>, եւ հետեւ=
եալ բառերը գրել կը տրուին << Կրոնշին
անմիջապէս բերել տուէ՛ք, կորսնցնելիք
ժամանակ չկայ, թշնամին գիծերը անցած
է >, ստորագրէ <<Նաբոլէոն>>. այս մար-
դուն մտքին մէջ՝ որուն անձնականութիւ-
նը փոխուած է՝ ի՞նչ կը պատահի: Անմի-
ջապէս ան կը յիշէ Նաբոլէոնի մղած պա-
տերազմներուն վրայ կարդացած դրուազ-
ները, իր երեւակայութեան մէջ յանկարծ
մարմին կառնէ կռիւի, պատերազմի գաւ
ղափարը, եւ նկարագրին մէջ մէկէն ի մէկ
կը կազմուի Նաբոլէոնի կամքը, հաստաւ
տամտութիւնը ու յուսահատութիւնը. եւ

այդ պահուն գրած գիրն ալ կը ցուցնէ
կամք, հաստատամտութիւն եւ յուսահա-
տութիւն: Մինչդեռ այդ մարդուն գիտաւ

կից վիճակի մէջ գրած գիրը, այս մաս-
նայատկութիւններէն մէկն ալ չի ցուցներ:

Ուրիշ հասուն տարիքով, նոյնպէս քը-
նէածութեան վիճակի մէջ գտնուող մար-

դու մըն ալ կըսեն. << Դուն տասներկու

տարեկան մանուկ մ ես>>: Երբ այս թելաւ
դրութեան տակ կը սկսի գրել, ահաւասիկ

իր գիրը փոխուած է, տասներկու տարեւ
«կան մանուկի մը միամտութեան եւ ան-
հոգութեան յատկանիշներն ունի՛:

Այս կերպով կ՝ապացուցուի Գրամեկ-
նութեան իսկական իրականութիւնը, փոր-
ձառական տուեալներու վրայ հիմնուած:
Գուցէ մերձաւոր ապագային կրնայ նոյն
իսկ դասուիլ բժշկութեան, տարրաբանու-
թեան, բնագիտութեան նման ծանօթ գիւ
տութիւններու շարքին:

Գրամեկնութիւնը հետաքրքրական եւ
հրապուրիչ է ոչ միայն իբրեւ գիտութիւն,
այլ նաեւ գործնական աշխարհի մէջ ալիր նշանակելի օգտակարութիւններով:
Կրնայ գնահատելի օժանդակ մը դառնալ
ծնողքներու, ուսուցիչներու եւ մանկաւ
վարժներու՝ երբ անոնք ուզեն թափանցել
տղուն հոգիին, հասկնալ անոր տառա-
պանքները իրապէս փոքր, սակայն իրեն
համար ահաւոր, եւ այսպէս գիտակցօրէն
առաջնորդել անոր առաջին քայլերը: Յե-
տոյ կարեւոր օժանդակ մը կրնայ դառնալ
նախնական ուսումը լրացնող մանուկին
ուղղութիւն մը տալու, ապագայ ասպա-
րէզի մը ընտրութեան համար:

Ո՞րքան յուսախաբութիւններ սիրոյ եւ
բարեկամական յարաբերութիւններու, եւ
գործի ասպարէզի մէջ ի՞նչքան վնասներ
կը պատահին, պարզապէս անոր համար՝
որ դիմացինին հոգին խորապէս չենք
ճանչցած:

Գրամեկնութիւնը, ինչպէս զաւկին ա-
պագայ ասպարէզ մը ընտրել փափաքող
ծնողքին խելացի ուղեցոյց մըն է, նոյն_պէս աշխարհիկ մարդուն թանկագին խոր-
հըրդատու մը: Եթէ առաջինին մատնանիշկընէ զաւկին իսկական ընդունակութիւ_նը, երկրորդին՝ քօղազերծ կընն դիմացիմարդուն հոգիին բոլոր գաղտնի ծալքերը:
Դատարաններու մէջ ալ շատ անգամ դաւ
տաւորը գրամեկնիչի մը օժանդակութեանկը դիմէ իր վճիռը տալէ առաջ:Հոս պէտք է զանազանել գրի փորձաւգէտը գրամեկնիչէն. մինչ առաջինը կըըէ

թէ երկու ձեռագիրները նոյն անձին կը
պատկանին կամ ո՛չ, միւսը կը բացատրէ
հեղինակին նկարագիրը:

Շատ մը վաճառականներ, սեղանաւու
րական հաստատութիւններ իրենց առնեւ
լիք պաշտօնեաներէն կը պահանջեն որ ձե-
ռադիր նամակով ներկայացնեն իրենց

խնդրագիրը՝ որպէսզի զանոնք գրամեկնի-
չի մը քննութեան ենթարկեն: Ամերիկայի
եւ Գերմանիոյ մէջ ասիկա շատ ընդհան-
րացած սովորութիւն մէէ

Կարելի՞ է մարդու մը գիրը քննելով
անոր ապագան գուշակել: Գրամեկնու-

թիւնը լուրջ գիտութիւն մէ, որ ո՛ր եւ է
կապ չունի ձեռնահմայութեան, խաղի
թուղթ բանալու, սուրճի գաւաթ նայելու
սովորութեան, աւելի կամ նուազ մոգա-
կան արուեստներու հետ: Սակայն որով-
հետեւ մեր ապագան մեծ մասամբ կախում
ունի մեր սեփական մտային ու հոգեկան
յատկութիւններէն եւ դժուարութիւնները
դիմագրաւելու կարելիութիւններէն, կըր-
նանք ենթակայի մը գիրը ուսումնասիրեւ
լով հետեւցնել անոր մարդկային արժէքը,
հետեւաբար նաեւ գուշակել, որոշ համե-
մատութեամբ մը, անոր ապագան:

Գիրը՝ որպէս հայելի անձնականու-
թեան, փոփոխութիւններ կը կրէ անոր
կազմութեան եւ յեղաշրջումներու ընթաց-
քին, սկսելով մանկական հասակէն մինչեւ
ծերութեան տարիքը: Ոչ միայն տարինեւ
րու ընթացքին, այլ նաեւ կեանքի զանաւ
զան պահերուն, յուզումներու, հոգեկան
տառապանքներու ժամանակ՝ գիրն ալ
ցոյց կու տայ փոփոխութիւններ: Ուրա-
խութիւնը, տխրութիւնը, գոհունակու-
թիւնը, ցաւը իրենց որոշ դրոշմը կը ձգեն
գիրին վրայ: Այս կերպով գրամեկնութիւ-
նը կը դառնայ կարեւոր օժանդակ մը հու
գեկան վիճակը քննող բժշկին՝ որ կ ուզէ
հասկնալ հիւանդին տրամադրութիւնը,
ճանչնալ անոր անձկութիւններն ու տաւ
ռապանքները, դարմանելու համար
նոնք: զաւ

և

<<Լա Փրէս Մէտիքալ>> երկչաբաթաթեր-
թը 1932 տարւոյ Մայիս ամսուան թիւին
մէջ յօդուած մը հրատարակեց << I'syco-
therapie graphologique >> վերնագրով,

ուր սա տեսակէտը կը յայտնուէր: Որոշ

ջղային հիւանդութեամբ տառապողներ

ընդհանրապէս անճոռնի գիր մը կունե--
նան: Համբերատար աշխատութեամբ այդ
հիւանդներու գիրերը շտկել տալ աշխա-
տելով՝ կարելի է անոնց հիւանդութիւնը
դարմանել: Այս խիզախ տեսակէտին իրենց
հաւանութիւնը կը յայտնէին կարեւոր գը-
րամեկնիչներու հետ՝ ջղային հիւանդու=

թեանց մասնագէտ բժիշկներ ալ:
Վերջին 20-30 -տարիներու ընթացքին

ֆրանսացի եւ գերմանացի գրամեկնիչներ
տեսան որ ֆիզիքական հիւանդութիւններն

ալ, մանաւանդ ծանր հիւանդութիւնները,

որոշ նշաններ կը ձգեն հիւանդին գրին
վրայ: Ասով չենք կրնար ըսել, որ գիրը
քննելով կարելի է հիւանդութեան ախտաւ

ճանաչութիւնը ընել, սակայն միշտ հնաւ

րաւոր է գիտնալ որ գրողը հիւանդ մէ,
ըլլա՛յ իր ունեցածը ջղային հիւանդու=

թիւն, ըլլա՛յ գործարանական (օրկանիք)
հիւանդութիւն:

Ֆրանսացի գրամեկնիչ մը՝ Տը Ռուժը_

մոն, երկար ուսումնասիրութիւններէ յե-
տոյ .րկցած է գտնել նշաններ՝ զորս քաղց-
կեղէ վարակուած հիւանդներ կը ձգեն իւ
րենց գիրերուն վրայ:

Իտալիոյ մէջ, ներկայիս, Մարի Աննա

Լայպլ՝ ծագումով գերմանացի բժշկու-

հին, զանազան հիւանդութիւններով տաւ

ռապող հիւանդներուն ձեռագիրները կու-
սումնասիրէ: Իր ուսումնասիրութիւննեւ
րուն արդիւնքը հրատարակեց յօդուածով
մը <<Կազէթթա Ինթերնացիոնալէ տի Մէ-
տիչինա է Քիրուրճիա»ի անցեալ տարւոյ
Յունուար-Փետրուար զոյգ թիւերուն մէջ:

Քանի որ ներկայ գիտութիւնը մեզի
պատրաստած է կատարեալ գործիքներ,
ինչպէս elettrocardiografo, elettrocefalo-
grafo, որոնք մարմնոյն որոշ տեղերը դնես

լով թուղթի վրայ կը ձգեն գիծեր, եւ զորս
քննելով կրնանք սրտի եւ ուղեղի հիւան-
դութիւնները ճանչնալ, ի՞նչպէս չընդու
նիլ որ մարդկային մարմինը, որ գործիք-
ներուն ամէնէն կատարեալն է, չձգէ ձե-
ռագիրներու մէջ իմաստալից նշաններ:

Բայց ասոնք Գրամեկնութեան ապագա-
յի հեռանկարներն են: Ինչ որ ներկայիս
կրնանք վստահօրէն ըսել՝ այն է, որ Գը-
րամեկնութիւնը հոգեբանական հետազօ-

տութեան ձեւ մէ, որ մինակը կրնայ լու-
ծել Սոկրատի դարաւոր հարցը՝ <<Ծանիր

ղքեզ>>ը:
Եղրակացնելով. Գրամեկնութիւնը թոյլ

կու տայ մեզի ճանչնալ մարդկային հու
գին, իր զանազան երեւոյթներուն մէջ, ի
յայտ բերել մարդուն լաւ, ինչպէս նաեւ

գէշ հակումները, խելքին, ուշիմութեան
աստիճանը, եւ վերջապէս անոր ընկերա-

յին արժէքը:
Հետեւաբար կրնանք Գրամեկնութիւնը

նկատել հոգեվերլուծումի մէկ քոյրը, որ

անոր հետ միասին կ ընթանայ ճանչնալու
համար այն սքանչելի, զմայլելի, խորհըր-

դաւոր բանը, որ մարդկային հոգին է:
Բժ. ԱՆԱՀԻՏ ՔԵԱՀԵԱՅԵԱՆ

Միլանոյ, 13 Նոյ. 1954

